
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 3
L-Erbgħa, 7 ta’ April, 2010
Il-Kumitat iltaqa' fil-Palazz, il-Belt Valletta, fis-1:25 p.m.

Talba
MINUTI 

Il-Minuti tal-Laqgħa Nru. 2 li saret it-Tnejn, 29 ta’ Marzu 2010, ġew konfermati.

Il-vantaĠĠi u l-iŻvantaĠĠi li jkollna direttorat tad-Dritt Amministrattiv.  

THE CHAIRMAN (Onor. Franco Debono):   Qabel ma nibdew, ninforma daqsxejn lil Dr. Peter Grech - li ma kienx preżenti għall-aħħar laqgħa tal-Kumitat - li l-Professur Kevin Aquilina kien għamel komunikazzjoni ma’ dan il-kumitat minn jeddu u bagħtilna artiklu li huwa kien ippubblika ftit taż-żmien ilu.  Aħna ovvjament ħadna gost bl-interess li wera Prof. Aquilina, u fl-aħħar laqgħa ndirizza lil dan il-kumitat fejn l-ewwel nett spjega b’mod ġenerali l-benefiċċji ta’ recodification u consolidation.  

Kif ukoll at this stage, aħna qed nikkontemplaw l-possibbiltà u naraw il-benefiċċji, il-pros and cons li b’xi mod inġibu flimkien il-liġijiet amministrattivi.  Issa wieħed irid jara x’inhu l-aħjar format li jieħu dan l-eżerċiżzju.  U allura tlabna lil Prof. Aquilina sabiex f’din is-seduta jinformana aktar fid-dettall fuq dan il-qasam partikolari.   

Il-kumitat qabel ukoll li inti tkun preżenti, għax ovvjament aħna nafu napprezzaw l-għarfien tiegħek f’dan il-qasam u ħassejna li tista’ tagħti kontribut kbir ukoll f’din l-isfera u għalhekk ħassejna li għandna nistednuk.    Dr. Grech. 

DR. PETER GRECH:  Mr Chairman, nirringrazzjak.  Ix-xogħol ta’ dan il-kumitat ċertament huwa interessanti u impenjattiv żgur għax il-kodifikazzjoni hija xi ħaġa li trid ħafna riżorsi għaliha, u nittama li nkunu nistgħu nibbenefikaw billi nikkontribwixxi għax-xogħol ta’ dan il-kumitat. 

THE CHAIRMAN:   Grazzi,  Dr. Grech.  Il-Prof. Aqulina.

PROF. KEVIN AQULINA: Skont l-inkarigu li ngħatajt fl-aħħar seduta jien ippruvajt niddentifika xi liġijiet li wieħed jista’ jinkludi f’Kodiċi tad-Dritt Amministrattiv f’dan id-dokument ta’ żewġ paġni. 
THE CHAIRMAN:   Skużani se ninterrompik.  Ovvjament f’dan l-istadju, l-kumitat qiegħed jikkontempla l-possibbiltà.  Dan biex inkunu ċari li għadna fl-istadju li qegħdin naraw xi tkun l-aħjar forma li għandna naddottaw.  

PROF. KEVIN AQULINA:  Din hija biss idea.  Li ppruvajt nagħmel huwa li nara liema huma l-Liġijiet ta’ Malta li wieħed jista’ jqishom bħala ta’ natura amministrattiva.  Issa ma jfissirx li l-liġijiet kollha li hawn hawnhekk bilfors irid jidħlu ġo kodiċi wieħed u lanqas ma jfisser li l-lista li hawn hawnhekk hija eżawrenti, għax anke nista’ nżid xi affarijiet oħrajn.  Jien ippruvajt inkun selettiv.  

Jekk tinnotaw fil-lista li għamilt ippruvajt nagħżel dawk il-liġijiet li forsi m’hemmx iktar skop għalihom.  Per eżempju, il-liġijiet fejn l-Avukat ġenerali jirriprintja l-liġijiet, the Existing Laws (Reprinting) Act li fil-prattika ftit li xejn intużat ħlief xi darbtejn jew tlieta.  Dan meta kienet ġiet reprinted il-Kostituzzjoni taħt Dr. Borg Barthet u kien hemm xi liġi oħra ta’ Dr. Edgar Mizzi, jiġifieri ftit li xejn intużat.   Imma llum biex ngħid hekk hija solvolata għax il-liġijiet huma kollha updated u qegħdin fuq l-internet u prattikament dejjem huma aġġornati.  Allura qisu din il-liġi lanqas hemm skop iktar għaliha.  Imma naturalment la qiegħda hemmhekk jien ridt inniżżilha, imbagħad wieħed jara jekk hijiex relevanti jew le.  

Il-kumplament ta’ liġijiet li identifikajt huma relattivament ġodda, allura qisu ftit li xejn hemm lok ta’ tibdil għax biex ngħid hekk, għadhom kemm ġew fis-seħħ.  Mentri imbagħad jista’ jkollok liġijiet oħrajn li naħseb hemm bżonn ta’ titjib fihom, per eżempju, bħalma hi l-Interpretation Act.   L-Interpretation Act tagħna, jekk niftakar sew, hija liġi tal-1970 u ma tantx huwa dettaljat meta tipparagunah ma’ Interpretation Acts ta’ pajjiżi oħra barra minn Malta. U naħseb li dik il-liġi hija importanti ħafna, speċjalment għall-qrati meta jiġu biex jinterpretaw il-liġijiet.  Naturalment ikollhom jeżerċitaw ċertu element ta’ diskrezzjoni għax il-liġi ma tkunx qed tiggwidahom kif għandhom jinterpretaw il-liġi partikolari.  Imma forsi għall-bidu, wieħed iħallih kif inhu, imbagħad eventwalment jara jekk jaġġornahx għaż-żmenijiet tal-lum.  Bażikament dik hija s-sustanza ta’ dan li hawn hawnhekk. 

THE CHAIRMAN:  Fuq Part 4. Tista’ tamplifika daqsxejn, per eżempju, section section biex nifhmu aħjar. 

PROF. KEVIN AQULINA:  L-ewwel parti hija tas-soltu, l-isem tal-liġi u l-entry into force u anke l-interpretation sections.  Naturalment jekk inti se tiġbor dawn il-liġijiet kollha f’kodiċi wieħed trid iddur l-interpretation sections tal-liġijiet kollha u tipprova tikkonsolidahom fl-ewwel taqsima.   Dik bilfors trid issir hekk. 

Jista’ jkun ukoll li jkun hemm ċerti tifsiriet li jvarjaw minn liġi għal oħra, kif ġieli jiġri.

THE CHAIRMAN:   U allura tikkonsolida hemmhekk. 

PROF. KEVIN AQULINA:   Allura tikkonsolida.  It-tieni waħda hija l-iStatute Law Revision Act li hija l-liġi tal-Law Commission.   U l-liġi l-oħra li kont qed nitkellem dwarha l-ewwel - l-Existing Laws (Reprinting) Act - li jien tal-fehma li m’għandhiex tibqa’ fuq l-iStatute Book għax illum hija solvolata peress li …….

THE CHAIRMAN:     Liem hu ċ-chapter?

PROF. KEVIN AQULINA:  Iċ-chapter ma nafux bl-amment għax m’għandix hawn, imma it’s a one page law li effettivament tgħid li l-Avukat Ġenerali jista’ minn żmien għal żmien joħroġ reprint tal-liġijiet li jkunu emendati.  Kif għedt, l-aħħar darba li naf li kienet saret, kien fl-1996 meta Dr. Anthony Borg Barthet kien ħareġ a revised version tal-Kostituzzjoni bl-emendi kollha fiha.  U qabel kien hemm xi ħaġa li kien għamilha Dr. Edgar Mizzi meta kien ukoll Avukat ġenerali.  Imma din ftit li xejn intużat.   (Interruzzjonijiet)  Illum naħseb li hija outdated għax il-Justice Unit iżomm il-liġijiet aġġornati…. (Interruzzjoni)   Il-website hija aġġornata prattikament kuljum.  

DR. VANNI BRUNO:   Fi żmien meta konna għadna studenti taħt l-Existing Laws (Reprinting) Act kienu ħarġu niftakar il-Kodiċi Ċivili, il-Liġi tal-Insurance Third Party Risks……

THE CHAIRMAN:  L-Existing Laws (Reprinting) Act hija Chapter 180.   

DR. VANNI BRUNO:    u xi liġijiet oħra. Imma l-Existing Laws (Reprinting) Act ftit intużat voldieri.

PROF. KEVIN AQULINA:   Issa llum ma nafx kemm għad fadal skop għalija ladarba x-xogħol qiegħed ikun updated u l-liġijiet huma updated.  

DR PETER GRECH:  Illum is-sistema nbidlet kompletament bl-użu tal-liġijiet online, però l-uffiċċju tagħna xorta għadu jżomm il-liġijiet updated la antika, jiġifieri bil-cut and paste fiżiku.  Fis-sens jekk tkun trid tmur lura meta xi kultant ikollok forsi kawża li damet ħafna żmien u allura l-liġi laħqet inbidlet, allura l-liġi fuq l-internet mhijiex adatta.  Forsi tkun trid tara section kif żviluppat minn kif kienet qabel, eċċ.    Issa naf li jista’ jkun hemm soluzzjoni ukoll elettronika għaliha din, imma safejn naf jien, hija xi ħaġa pjuttost kostuża li ssir.   

Naħseb l-iskop tal-liġi tar-reprint hu li tant ikunu saru emendi fil-liġi - peress li qabel kulħadd kien iżomm bil-cut and paste bil-gloj - allura tgħid li tant fiha emendi li se joħorġu reprint, speċi biex naġġornawha.   Illum dak l-iskop naqbel li spiċċa, għax ir-reprint tal-liġijiet kollha qiegħda online.  Illum pjuttost il-kontra l-problema …..

ONOR. FRANCIS ZAMMIT DIMECH:    X’kien hemm qabel u mhux x’għandek illum.

DR PETER GRECH:   X’kien hemm qabel, għax x’hemm illum, għandek dejjem.  

Fuq dawn jekk nista’ nagħmel kumment.  Ma nafx jekk per eżempju, l-Interpretation Act u l-Law Making Function humiex posthom fil-Kodiċi Amministrattiv peress - veru li l-amminstrazzjoni għandha ukoll funzjoni leġislattiva fis-sens li tagħmel is-subsidiary legislation - però ma nafx jekk dawn humiex forsi ‘l fuq minn sempliċi funzjoni tal-amministrazzjoni, imma xi ħaġa li tolqot allura l-leġislattiv ……

THE CHAIRMAN:   Dr. Grech, li xtaqt huwa - u għalhekk stedint lill-Prof. Aquilina biex forsi jamplifika daqsxejn aktar fuq il-partijiet individwali, jekk forsi tista’ tamplifika - ħalli mbagħad ovvjament nieħdu l-veduti tiegħek ukoll.

PROF. KEVIN AQUILINA:   Normalment l-Interpretation Act huwa meqjus bħala parti mil-liġi amministrattiva għax l-iktar li jittratta hu fuq kif issir u kif tħassar is-subsidiary legislation, x’mozzjoni tista’ ssir biex tneħħija mill-parlament, u affarijiet bħal dawn.   L-interpretazzjoni tal-liġijiet fejn għandek termini komuni bħal person, kliem fil-maskili jekk japplikawx għall-femminil, kliem fis-singular jekk japplikawx għall-plural, u affarijiet bħal dawn.  Jiġifieri l-Interpretation Act bħala liġi, normalment hija meqjusa bħala parti mil-liġi amministrattiva, u anke aħna bħala studenti hekk konna studjajniha mal-Imħallef Wallace Gulia.  L-Interpretation Act konna studjajniha fit-tieni sena fil-liġi amministrattiva, u għalhekk niżżiltha hawnhekk jien. 

Biss imbagħad l-Interpretation Act tista’ wessagħha iktar, u ma tkunx idea ħażina li wieħed jerġa’ jirrevediha wkoll.  Għax illum il-ġurnata l-Interpretation Act hija daqsxejn outdated.  I mean li hemm huwa tajjeb, imma naħseb li hemm ħafna affarijiet neqsin fiha li jistgħu jidħlu.  Imbagħad forsi wieħed jara jekk iħallihiex hawnhekk jew forsi jqiegħda ġo xi kodiċi ieħor.  

THE CHAIRMAN:  Fil-fatt interessanti dan il-punt għax naħseb nistgħu nittrattaw l-Interpretation Act minn żewġ aspetti.  L-ewwel naħseb - forsi mhux illum - imma nikkonsidraw li tiġi updated, imbagħad meta tiġi updated jekk hux postha hawnhekk jew tkunx postha …  Ma nafx taqbilx miegħi f’dan l-aspett?  

Per eżempju, anke din tal-Existing Laws (Reprinting) Act jien naraha minn żewġ aspetti, mill-aspett li qed tgħid int, jiġifieri mill-kuntest li qed ngħidu fuq Administrative Code, imma imbagħad f’kuntest usa, li dan il-kumitat ukoll irid jara ċerti liġijiet li huma outdated u li ma baqagħlhomx iktar skop - li naħseb hemm diversi fil-Laws of Malta - li dawn għandhom jiġu jew imneħħija jew inkella jekk ikun hemm xi dispożizzjoni waħda jew aktar, tiġi inserita fil-post naturali fejn għandha tkun inserita.  Ma noqogħdux inħallu ħafna liġijiet f’section waħda jew tnejn jiġru, li huma outdated.

Jiġifieri l-punt tiegħi huwa li nikkonsidrawhom minn żewġ aspetti, kemm fil-kuntest tal-proċess li qegħdin nagħmlu bħalissa, kif ukoll fil-proċess usa ta’ dan il-kumitat li liġijiet li jew m’għandhomx iktar relevanza jew li jridu jiġu updated, isir dak il-proċess.  L-Interpretation Act naħseb li għandna nanalizzawha minn dawn iż-żewġ aspetti.  Kif qal Dr. Grech u kif qed tgħid inti ukoll, naħseb li qed naqblu, li tiġi updated b’mod li mbagħad allura l-post tagħha tkun usa mill-iskop tal-Administrative Code biex ngħid hekk, allura mbagħad tajjeb li nittrattawha maż-żewġ aspetti fl-opinjoni tiegħi. 

ONOR. FRANCIS ZAMMIT DIMECH:  Forsi tista’ tamplifika wkoll fuq titlu wieħed għat-tielet parti, hux hekk, Statutory Construction, x’għandek f’moħħok li jkun hemm hemmhekk?  Għax l-Interpretation Act, ovvjament qed nifhem speċifikament hi riferenza għall-Interpretation Act.  

Anke jien meta rajt din il-lista kont ftit sorpriż għax fil-verità, l-Interpretation Act ma tintużax biss għad-dritt amministrattiv, jiġifieri għandha skop ferm iktar usa.  Jiġifieri jekk inti tikkodifikaha b’dan il-mod, anke jekk se mai tista’ toqgħod tgħid iva, jekk tfittex il-kodiċi amministrattiv, issib ir-regoli hemm.  Imma kif hawn miktub hawn stess, fejn se tirriferi għall-kunċetti fil-liġi kriminali, fiskali u kostituzzjonali, iżjed u iżjed naħseb ….    Però ma nafx jekk f’Title 1 x’għandek f’moħħok.

Prof Kevin Aquilina: Sa ċertu punt Title 1 u Title 2 overlap, għaliex?  Għax meta kont qed nispjega imbagħad it-Title 2 u l-Interpretation Act bdejt ngħid x’għandu nieqes fih illum il-ġurnata, li normalment issibhom f’leġislazzjonijiet barranin, għax minn hemm ħadtha din l-idea.  Per eżempju, internal aids to construction, external aids to interpretation, presumptions, retroactive application of the law, dawn huma kollha affarijiet li ssibhom ġo Interpretation Acts barranin, imma imbagħad ma ssibhomx fl-Interpretation Act tagħna.   

Issa fis-Statutory Construction li kelli f’moħħi bażikament huma ċerti prinċipji li joħorġu minn każistika.  Per eżempju, il-preżunzjoni li l-liġi hija skont il-kostituzzjoni li dik toħroġ mill-każistika, u ma ssibha imkien f’xi liġi.  Jiġifieri dawk it-tip ta’ affarijiet.  Allura wieħed irid jipprova jiddentifika liema huma dawn il-prinċipji, li jew joħorġu mill-każistika jew forsi joħorġu minn liġijiet barranin, u jiġborhom għall-fini ta’ kif wieħed jinterpreta l-liġijiet. 

Per eżempju, meta jkollok trattati internazzjonali.  Jekk inti għandek trattati internazzjonali, trid tuża travaux préparatoires.  Tista’ tuża t-travaux préparatoires biex tinterpreta l-liġi Maltija, li wara kollox qiegħda tinkorpora trattati internazzjonali?   Dawn it-tip ta’ affarijiet.  

Issa hemm ċerti liġijiet tagħna stess li jagħmluha din id-dispożizzjoni, ssibha.  Imma ma ssibhiex fil-liġijiet kollha.  Per eżempju, jekk tara l-Merchant Shipping Act - li prattikament huwa kodifikazzjoni ta’ numru ta’ trattati internazzjonali - ma ssibx imbagħad cross reference għat-trattat minn fejn dawn id-dispożizzjonijiet huma meħudin u allura tkun tagħmel ħafna sens li tara travaux préparatoires ta’ dik il-konvenzjoni u forsi anke xi każistika ta’ xi pajjiżi barranin li qed jinterpretaw dak l-istess trattat.  

Hawn mhux qed nitkellem fuq l-EU għax dik hija kwestjoni differenti, imma qed nitkellem fuq liġi internazzjonali. 

ONOR. FRANCIS ZAMMIT DIMECH:  Domanda ġenerali naħseb li jkun utli ukoll li nkunu nafu, anke bħala parti mix-xogħol preparatorju tagħna bl-għajuna tal-Professur Aquilina ta’ xi forma eventwali abbozz, kif kont aċċennajt fl-aħħar laqgħa.  Il-kodiċi amministrattivi ta’ pajjiżi oħrajn, jekk nistgħu nieħdu tnejn, tlieta, mhux qed ngħid il-mudelli kollha immaġinabbli, jiġifieri x’għamlu f’dan ir-rigward anke speċifikament fuq dan il-punt, imma anke b’mod iktar ġenerali għax anke dan jagħmel sens għalija.  Jiġifieri iktar m’aħna nkunu alinejati almenu fil-format - issa mhux bilfors fid-dettalji kollha tal-kontenut ma’ dak li hemm f’pajjiżi oħrajn Ewropew hu relevanti għalina - dan iktar jagħmel sens. 

PROF. KEVIN AQULINA:  Il-kodiċijiet barranin ma rajthomx, imma naturalment tagħmel ħafna sens li wieħed per eżempju, jara l-kodiċi Taljan, l-amministrattiv per eżempju. Naħseb li fis-sistema kontinentali nsibu ħafna kodiċijiet.  Fis-sistema anglosassona niddubita jekk insibux, imma jekk forsi wieħed jaqbad il-Franċis, it-Taljan u ssib tnejn hekk, u jaħdem fuqhom. 

THE CHAIRMAN:  Naqbel perfettament.  Forsi Professur. tista’ tkompli tamplifika parti parti. 

PROF. KEVIN AQULINA:   Wara l-parti tal-Interpretation Act, niżżilt ir-raba’ parti li hija l-Public Administration Act li għadha kif għaddiet issa riċentement fl-2009.  Naturalment din hija fuq is-servizz pubbliku, u s-servizz pubbliku huwa parti mil-liġi amministrattiva.
Imbagħad għedt forsi jkun hemm xi taqsima oħra li tittratta dwar ir-rimedji li ċ-ċittadin għandu kontra l-amministrazzjoni u allura għandek il-liġi tal-Ombudsman, il-Liġi tad-Data Protection, il-liġi tal-Freedom of Information u abbinata magħha l-liġi tal-Arkivji Nazzjonali, fejn hemmhekk iċ-ċittadin għandu aċċess għal ċertu informazzjoni jew inkella jista’ jagħmel ilment quddiem l-Ombudsman.  

F’taqsima oħra imbagħad niżżilt dik li semma’ l-aħħar darba l-Onor. Herrera tal-Administrative Justice Act, it-tribunal amministrattiv.  U forsi anke s-Section tal-Judicial Review of Administrative Action, jiġifieri li tinqala’ mill-kodiċi tal-proċedura, tidħol fil-kodiċi amministrattiv imma xorta tibqa’ l-qorti f’dan l-istadju sakemm wieħed ma jmurx oltre ukoll, li t-tribunal amministrattiv jagħmlu qorti mill-ewwel.  Forsi dik tista’ tkun idea ukoll. 

Imbagħad ukoll hemm liġi li jisimha l-Employment Commission Act li naturalment l-employment commission hija mwaqqfa bil-Kostituzzjoni u hija entità amministrattiva u allura tista’ tidħol ukoll hawnhekk fil-kodiċi.

Imbagħad hemm liġi oħra, il-Ministers (Delegation of Functions) li taħtha Ministru jista’ jiddelega Parliamentary Secretary.  Issa din forsi jista’ jkun hemm bżonn li tiġi revised għax meta kienet saret din il-liġi fl-1988, l-idea kienet li Ministru jista’ jiddelega ċerti poteri speċifiċi lill-parliamentary secretary jew parliamentary secretaries li hemm fil-Ministeru tiegħu.  Imbagħad qisu meta għadda ċertu żmien ma baqgħetx delega ta’ xi kwestjoni partikolari, imma b’mod iktar ġenerali.  Allura wieħed irid jara jekk din speċi hijiex se tibqax kif inhi jew forsi tiġix estiża għall-kontinġenzi fejn ikollok parliamentary secretary ġo Ministeru imma qed jagħmel il-funzjonijiet kollha dak il-Ministru, mhux funzjonijiet partikolari li jiġu delegati lilu.   (Interruzzjonijiet)   Il-parliamentary secretaries tista’ ddaħħalhom ukoll fil-fatt.   (Interruzzjonijiet)   

Il-parti li jmiss mhux neċessarjament għandha tidħol hawn, forsi wieħed jista’ jħalliha barra jew forsi jagħmilha separata għaliha. Imma hemm numru ta’ liġijiet li jirregolaw il-Financial Management tal-Gvern. U allura għandek il-liġi tal-Awditur, il-liġi tal-Internal Audit u tal-Financial Investigations Act u l-Financial Administration and Audit Act li huma tliet liġijiet ta’ natura finanzjarja, prattikament ta’ natura amministrattiva u jirregolaw l-operat tal-gvern bħala public service.

Imbagħad hemm liġi li naħseb għandha bżonn tiġi updated sura ta’ nies għax din hija liġi very flimsy, kulma għandha hu xi tliet faċċati, ma tidħolx f’ħafna dettalji u ma tantx tispjega l-proċedura kif għandhom isiru l-inkjesti. 

THE CHAIRMAN:  U tikkonċerna materja importantissima.

ONOR. FRANCIS ZAMMIT DIMECH:   Jien nassumi li taħt din, wieħed jista’ jżid il-famuż kunċett tal-Whistleblower Act, hux hekk?    (Interruzzjonijiet)  Għaliex le?  Jekk il-whole concern tal-whistleblowing huwa biex inti tagħmel forma ta’ inquiry u tipproteġi lil min fuq l-amministrazzjoni u qed tagħmilha ….    (Interruzzjonijiet) 

DR. VANNI BRUNO:  Però if I may pass a comment - għax aħna involuti fil-Whistleblower Act - it depends on whether il-Whistleblower Act is going to be restricted on government departments or else its going to be extended …   Milli jidher bħalissa its only as far as government departments.  

THE CHAIRMAN:  Dr. Bruno, qed nitkellmu fuq xi ħaġa li tajjeb nikkonsidrawha f’dan il-kuntest imma ovvjament għadha xi ħaġa li għadha ma saritx. 

ONOR. FRANCIS ZAMMIT DIMECH:   The government żgur amministrattiv.  Jekk nagħmlu whistleblower li tista’ per eżempju….    Imma normalment il-problema ta’ whistleblowing iqum f’kuntest amministrattiv.  

THE CHAIRMAN:   L-iskop prinċipali tagħha hekk se jkun żgur. 

ONOR. JOSÈ HERRERA:  Naħseb li l-Onor. Zammit Dimech għamel rimarka tajba.  F’dan il-korp leġislattiv li qed tindika - u nirringrazzjawk ta’ din il-biċċa xogħol kbira - m’hemmx as such liġijiet kif jirregolaw kif tribunal per eżempju għandu jissindika d-deċiżjonijiet, x’inhu malpractice, maladministration.  Qisu m’hemmx substantive law, its all adjective law.   

PROF. KEVIN AQUILINA:  L-Administrative Justice Act għandu section waħda biss, kif qed tgħid int, limitata għal principles of good administration, imma m’hemm xejn li jżomm lil dan il-kumitat li jestendiha, meta tiġi biex tidħol fil-kodiċi.  U allura tista’ tispjega eżattament b’mod iktar dettaljat x’inhuma l-principles of good administration. 

ONOR. JOSÈ HERRERA:   Naf li se ndejquk imma this perhaps is the icing on the cake.   Would you have any material in this regards?  I would be very grateful if you could show it to us. 

PROF. KEVIN AQULINA:   Iva. Jien nista’ nagħtikom il-kodiċi tal-Ombudsman tal-Unjoni Ewropea li għandu kodiċi fuq principles of good administration li naturalment japplika għal EU institutions, li dak jista’ jiġi applikanti għall-gvern.  

ONOR. JOSÈ HERRERA:  Very good idea.   Prosit.  

THE CHAIRMAN: Ovvjament hawnhekk il-Professur Aquilina qed jagħtina l-framework biex ngħid hekk.  (Interruzzjonijiet)  Aħna ħadna gost bl-idea ta’ Prof. Aquilina li l-liġijiet ikunu kodifikati minħabba l-benefiċċji li diġà semmejna - m’hemmx għalfejn noqgħod nirrepeti - imma se nkun onest, jien xtaqt nisma’ u nara ukoll xi jkunu l-iżvantaġġi qabel ma nimxu għall-pass li jmiss.   

Jien ma nafx x’inhi l-pożizzjoni tiegħek Dr Grech, jiġifieri jekk inti taqbilx ma’ dan il-proċess jew għandekx xi idea differenti li forsi nikkonsidrawha ukoll.  Għax xtaqt nara ż-żewġ naħat tal-munita, biex ngħid hekk, qabel ovvjament inkunu nistgħu - kif qal anke l-Onor. Herrera - nidħlu f’aktar dettall.   U kif qal l-Onor. Zammit Dimech ukoll li naraw kodiċijiet oħrajn u nkomplu nimlew id-dettalji.  

Però qabel, xtaqt nisma’ ukoll forsi opinjonijiet differenti li dan huwa proċess ta’ kodifikazzjoni.  Ma nafx intix taqbilx miegħu, għandekx opinjonijiet differenti, u għalhekk xtaqt nisma aktar fuq dan.

DR. PETER GRECH:  Il-proċess ta’ kodifikazzjoni.  Aħna qisu għandna sistema mista.  Għandna ċerti liġijiet miġburin f’kodiċijiet - partikolarment il-kodiċijiet li kienu oriġinaw fl-1852, 1854, il-bażi - jiġifieri ċ-ċivil, il-kriminali u organizzazzjoni, eċċ. - però imbagħad pjuttost naħseb konna ddipartejna minnha din is-sistema ta’ kodifikazzjoni, forsi ukoll għax tinvolvi ħafna xogħol u riżorsi.     (Interruzzjonijiet)  

THE CHAIRMAN:  Dr. Grech importanti għax din dejjem tissemma’.  Il-fatt li dan huwa xogħol laburjuż ħafna, tajjeb li neżaminaw daqsxejn u nirriflettu.  Jiġifieri iddipartejna ftit, minħabba din biss?  Għax jekk ma kkodifikajniex għax hu proċess laburjuż imma fih ħafna benefiċċji, mela allura rridu nikkonsidrawha iktar serjament, biex ngħid hekk.

DR. PETER GRECH:   Hi tevitalek il-frammentazzjoni.  Kif qegħdin aħna, li bis-sistema biss ta’ chapters inti jekk ma tafx eżatt fejn qegħda dispożizzjoni - għax jista’ jkun u naħseb li bħala avukati kollha jiġrilna li taf li hemm liġi li tgħid hekk, però eżatt fejn hi f’xi subartiklu ta’ xi chapter, forsi qiegħda ftit stramba – ma ssibiex. Jiġifieri suppost il-kodifikazzjoni naħseb li għandha tgħin f’dan is-sens, li l-liġijiet ikunu fuq suġġett.  

Għax wara kollox x’inhi l-kodifikazzjoni?  Huwa proċess li fih liġijiet fuq suġġett partikolari jiġu kodifikati - jiġu miġbura flimkien.  Jistgħu jkunu - u ħafna drabi hekk ikun - liġijiet li saru fi żmenijiet differenti.  Imma jekk inti għandek is-suġġett per eżempju ta’ l-agrikoltura, għandek il-kodiċi agrikolu.  Il-liġijiet li għandhom x’jaqsmu mal-agrikoltura se ssibhom hemm, u allura iżjed faċli forsi li tindiċja.  Jiġifieri għandek ħafna benefiċċji minnha din.  

S’intendi t-triq hija daqsxejn twila.  Jiġifieri jrid ikollok ir-riżorsi għaliha, m’hijiex xi ħaġa li xi ħadd jista’ jagħmilha s-Sibt filgħodu!  (Interruzzjonijiet)   

ONOR. FRANCIS ZAMMIT DIMECH:  Kumment qasir. Skużawni bil-quddiem għax ħames minuti oħra jkolli naħrab għax għandi impenn ieħor.  Ovvjament l-Uffiċċju tal-Avukat ġenerali żgur għandu dritt jagħti opinjoni differenti.  Jiġifieri mhux se ngħid din biex b’xi mod innaqqas dik l-idea, imma ħadt gost nisma’ li donnu l-opinjoni hija favur.  U li kont se ngħid, anke minn esperjenza ta’ kumitati li kienu twaqqfu fuq oqsma partikolari li irriferejt għalihom, speċjalment il-possibbiltà ta’ kodiċi kummerċjali, u ieħir fuq id-Dritt Internazzjonali Privat, nifhem li anke l-ministeru tal-ġustizzja huwa pjuttost favur ħafna proċess ta’ kodifikazzjoni.  

Naturalment kif qed jgħid Dr. Grech, huwa proċess laborjuż, metikoluż, mhux kwestjoni biss li tiġbor f’kodiċi wieħed liġijiet varji imma imbagħad li tikkonsolida wkoll.  Għax trid tara jekk tistax sempliċiment tgħaqqad per eżempju, li tagħmel parti waħda fil-bidu li tiġbor fiha d-definizzjonijiet kollha, flok tħalli kull taqsima bid-definizzjonijiet tagħha.

Però apparti, u kont se ngħid argument ieħor.  Jiġifieri apparti ovvjament gwida mill-ministeru konċernat, dan il-kumitat fl-aħħar mill-aħħar twaqqaf mill-parlament preċiżament b’remit ta’ kodifikazzjoni.  Jiġifieri naħseb li dak il-prinċipju diġà stabbilit.  Li jrid ikun stabbilit huma l-prijoritajiet, il-fatt li qed nibdew b’dan u aħna identifikajna suġġetti oħra, naħseb huwa bidu eċċellenti u grazzi mill-ġdid lill-Profs. Aquilina li qed jagħtina diġà qafas utli ħafna ħafna.  

Li żgur imbagħad, li wieħed irid jinvolvi fil-konsultazzjoni u fil-ħidma lill-Uffiċċju tal-Avukat Ġenerali, b’mod speċjali f’dan ir-rigward.  Jekk granted mela li għandu jsir - naturalment bl-għajnuna kif għandna hawn preżenti magħna - għall-argument Kodiċi ta’ Dritt Amministrattiv, dawn huma t-titli li inti diġà indikajt u pjuttost naqbel miegħek li għandek riservi fuq it-tielet parti kif indikata hawn.  Però apparti x’jonqos? hemm oħrajn x’jonqos?   Id-domanda hija bil-maqlub ukoll.  Din hija lista eżawrjenti? X’jiżdied? 

Forsi ma nkunux fair miegħek jekk nippretendu t-tweġibiet kollha llum imma forsi din il-lista, wieħed jeħodha miegħu, jiġi lura u jgħid li l-opinjoni issa fuq dan il-kodiċi għandu jkun hemm dawn l-elementi oħra jew għandu jkun hemm dawn nieqsa. U hawn fejn jidħol l-istudju komparattiv fl-opinjoni tiegħi.  Għax jekk dan se naqblu fuqu, imbagħad hawn għandna wkoll il-proċedura li għandna nsegwu fl-aħħar.  Dik qrajtha ukoll u iktar ma ngħaddu għal step one malajr, aħjar.  

Anyway qed ngħid dan b’entużjażmu, u ma nnaqqas xejn mix-xogħol enormi li jrid isir imma żgur huwa bidu eċċellenti li għandna xi ħaġa daqshekk ċara u identifikata. 

THE CHAIRMAN:  M’hemmx dubju.  Jien naqbel mal-kollega l-Onor. Zammit Dimech.  Fis-sens se nkunu qed nistennew ħafna, jekk nistennew mingħandek Dr. Grech.  Jiġifieri aħna stedinnik minħabba ovvjament l-expertise tiegħek f’dan il-qasam ukoll, però ma naħsibx li nistgħu nistennew ċerti konsiderazzjonijiet fis-seduta tal-lum.  (Interruzzjonijiet)  Mela le.

DR. PETER GRECH:  Rimarka żgħira.  Forsi kont nagħmel parti wkoll, li tiġbor fiha d-Dritt għall-Aċċess għall-Informazzjoni.  Kif tafu l-informazzjoni llum hija meqjusa bħala waħda mill-bażi tad-demokrazija.  Demokrazija bbażata fuq informazzjoni tajba.  

ONOR. FRANCIS ZAMMIT DIMECH:   Inti fhimt li hija Title 3 ta’ Part Five, jiġifieri int qed tmur oltre dik?   Freedom of Information biex niftehmu.

DR. PETER GRECH:    Hawnhekk wieħed jiġbor per eżempju, hemm parti tal-Press Act, id-dmir tal-gvern li jagħti aċċess.  Ma nafx jekk dik ġietx superseded bil-Freedom of Information - l-għoti ta’ aċċess lill-ġurnalisti - li dik mingħalija għadha in vigore.  Però it’s on its way out, meta l-Freedom of Information Act jiġi kollu in force. 
PROF. KEVIN AQUILINA:   Id-diffikultà tagħha kienet, li taħt il-Press Act, hemm li jrid isir xi Code of Practice biex allura abbażi tagħha l-ġurnalisti jingħataw informazzjoni min-naħa tal-gvern - li kienet emenda għall-Press Act fl-1996 - imma dan il-Code of Practice qatt ma sar.  Illum nistgħu ngħidu li se tiġi sorvolata bil-Freedom of Information Act li naturalment se jagħti aċċess mhux lill-ġurnalisti biss, imma lil kulħadd.  

Issa hemmhekk l-uniku ħaġa li trid issir meta wieħed jiġi biex jikkonsolida l-Freedom of Information Act, hija li jara jekk il-gvern jew l-Istat għandux l-intenzjoni li jirratifika l-council of Europe Convention on Access to Official Information.  Għax meta tipparaguna l-liġi Maltija ma’ dik tal-Council of Europe hemm xi diskrepanzi.  U allura jekk inti se tiġi biex tirratifika l-Council of Europe Convention, tkun trid iġġib il-liġi Maltija in line mal-Convention biex eventwalment tkun tista’ tirratifikaha.  Proċess li jsir is-soltu meta tiġi biex tirratifika konvenzjoni.   

THE CHAIRMAN:   Jien li se nissuġġerixxi lill-kumitat huwa, li issa Dr. Grech la taf fuq xiex qed nitkellmu, forsi għas-seduta li jmiss tkun tista’ tiġi bir-riflessjonijiet u bil-konsiderazzjonijiet tiegħek peress li llum sirt taf li aħna qed nikkonsidraw din il-kodifikazzjoni, jiġifieri fuq il-kodifikazzjoni fiha nnfisha.  Jien nixtieq nisma’ opinjonijiet varji, kif ukoll imbagħad fuq x’se jkun jinkludi, fl-eventwalità li ovvjament inkunu qed nagħmlu dan il-kodiċi.  

Imma dak nagħmluh għas-seduta li jmiss.  Issa s-seduta li jmiss tentattivament aħna konna qed ngħidu, li jkun Tuesday 13th April fis-1.00 fl-istess ħin.    (Interruzzjonijiet)  Il-ġimgħa d-dieħla.   (Interruzzjonijiet) 

DR. PETER GRECH:  Wieħed mill-benefiċċji li għandu dan l-eżerċizzju ukoll li mhux saret liġi għoxrin sena ilu, saret liġi llum u ma tafx eżatt ….    (Interruzzjonijiet)  Inti qed tara l-affarijiet li qed tagħmel illum fil-perspettiva ta’ dak il ġara qabel li iktar faċli biex taraha.   

THE CHAIRMAN:  Ikollok shades differenti li evolvew u żviluppaw over the years.   Allura tajjeb li jkun hemm harmonisation.  
Kif wegħdna Dr. Bruno, fi żmien qasir jidher li ħejja rapport tal-Code of Police Laws hux hekk Dr. Bruno?  Onor. Herrera għandek kopja tiegħu?  

ONOR JOSÈ HERRERA:   What’s left of it. 

DR. PETER GRECH: Jekk nista’ nistaqsi, ħafna biċċiet mill-Code of Police Laws, ittieħdu f’liġijiet oħra, x’fadal minnu dan?

THE CHAIRMAN:  Proprju dak kien l-iskop.  Aħna tlabna lil Dr. Bruno, li ġentilment ipprepara dak li tlabnih f’qasir żmien ukoll, biex naraw is-sections rimanenti tal-kodiċi biex nitfgħuhom bnadi oħra, jekk inhu possibbli dejjem.  Però forsi nkunu nistgħu nikkonsidraw dan ir-rapport f’seduta oħra.  Għalissa niffokaw allura fuq il-liġi ta’ l-amministrattiv.   (Interruzzjonijiet)   

Jien se nissuġġerixxi lill-kumitat biex nisimgħu persuna oħra li naħseb li hija kompetenti fil-qasam, biex kemm jista’ jkun ikollna aktar opinjonijiet ta’ nies li għandhom ċerti expertise fil-qasam amministrattiv.  Naħseb li taqbel miegħi Onor. Herrera, li għas-seduta li jmiss għandna nistiednu u nisimgħu lill-Professur Ian Refalo, li bħal Dr. Grech, kien lecturer tiegħi ukoll.  L-expertise tal-Profs. Refalo naħseb li tkun utli fl-eżerċizzju li qed nagħmlu, u allura għandna nisimgħu lilu wkoll filwaqt li jkollna ukoll l-attendenza ġentili tagħkom. 

DR VANNI BRUNO:  Professur Aquilina, forsi wieħed irid ukoll jaħseb għar-Ratification of Treaties Act.   

Prof Kevin Aquilina:  Dik naħseb li trid tagħmel kodiċi fuq il-liġi internazzjonali għax ir-Ratification of Treaties Act is Public International Law, mhux Administrative.  Jiġifieri jekk nagħmlu kodiċi fuq il-liġi internazzjonali taqbad per eżempju, il-Diplomatic Privileges and Immunities u affarijiet bħal dawn, imbagħad tiġborha magħhom dik, u jkun code on international law.

THE CHAIRMAN:  Jien kont ukoll se nissuġġerixxi - però ma kellix ċans narahom - li fl-istess waqt li nkunu qed nikkonċentraw fuq il-Kodiċi tad-Dritt Amministrattiv, naħseb li nistgħu wkoll naqbdu l-ewwel forsi tletin jew erbgħin chapters mill-Laws of Malta, għax tara chapters li anke meta tħares lejhom, fihom section waħda jew tnejn, u huma totalment outdated.  

Anke int Dr. Bruno, jekk hemm xi chapters partikolari - peress li inti kont involut f’dan il-proċess ta’ codification - tista’ forsi tindikahom.  Jien ippruvajt infittex, u diġà hemm xi chapters f’moħħi, fuq il-Bejgħ tal-Faħam, il-Bejgħ taċ-ċereali, ħamiem tal-ittri.  Dawn naħseb li nistgħu nidentifikawhom bħala li huma outdated, biex nimxu fuq dak il-binarju wkoll. 

DR. PETER GRECH:  Fil-fatt ma nafx jekk hux parti mill-inkarigu ta’ dan il-kumitat imma matul iż-żmenijiet saru diversi liġijiet li biċċiet minnhom qatt ma ġew into force.  Dak forsi huwa eżerċizzju ieħor.  Jekk tiġbor, issib mhux ħażin, li tgħaddi liġi u tinqala’ xi kwestjoni u tibqa’….   

THE CHAIRMAN:  Riċentement qajjimt l-issue tad-Dritt tal-Avukati li kienet għaddiet u ma daħlitx fis-seħħ, jiġifieri a case in point biex ngħid hekk, ftit ċelebri.  

DR. PETER GRECH:   Proprjament mhux act sħiħ imma parti.  Partijiet ‘l hemm u ‘l hawn u wieħed jikkonsidra allura x’għandu jkun l-istatus tagħhom dawn.  Tkun ilha għoxrin sena hemmhekk u qatt ħadd ma ra l-bżonn li jġibha into force.

THE CHAIRMAN:   Fil-fatt this was a case in point Dr Grech.  Fil-Kodiċi Kriminali, fl-2002 kellek emendi li kienu estensivi, u kienu kollha daħlu fis-seħħ, u li kien baqa’, erba’ sections bażikament.  Naqbel miegħek li huwa interessanti ukoll li jsir dak il-proċess.  Ma nafx jekk tistax tgħin inti Dr. Bruno.  

Onor. Herrera li qed jgħid Dr. Grech huwa li kien hemm ċerti sections scattered in various laws, jekk fhimt tajjeb x’qal, li kif ġara, per eżempju fl-emendi tal-Kodiċi Kriminali, li ħafna minnhom daħlu fis-seħħ, imbagħad baqa’ tnejn, tlieta li qatt ma ddaħħlu fis-seħħ, hux hekk Dr. Grech?  Huwa interessanti Onor. Herrera.   Jiġifieri l-liġijiet li għaddew imma qatt ma daħħlu fis-seħħ.

DR. PETER GRECH:   Ma nafx jekk il-Justice Unit jistax jidentifikahom dawn.   

DR. VANNI BRUNO:   Fil-fatt nbeda proċess xi ftit xhur ilu, però mhux aġġornat.  Jidhirli Christmas mhux li għadda imma ta’ qabel, il-Justice Unit kien ġie mitlub mill-Kabinett biex jiddentifika dawn l-artikli.  At that stage per eżempju, kien hemm proprju l-artikli tal-Kriminal, li f’dak il-mument ma kenux għadhom in vigore.   

Nixtieq ngħidilkom “Iva nistgħu naġġornawh”, però sal-ġimgħa d-dieħla ma naħsibx li nista’, għax hemm diversi.  (Interruzzjonijiet)  Id-diffikultà prinċipali taf fejni qiegħda?  Fejn ikollok consequential amendments tal-liġi prinċipali u ma jkunx ġew in force.   Imbagħad ikollok ċerti Dipartimenti tal-Gvern sfortunatament jgħidulek, “Isma’ taf li l-liġi tali mhijiex aġġornata on the website għax it-tali emenda ma daħħaltuhiex?”  Imbagħad trid toqgħod tispjega.  

L-ewwelnett lilna jagħtuna biċċa xogħol għax inkunu rridu mmorru lura għall-Avviżi Legali tal-commencement.  U meta un bel giorno imbagħad nindunaw li dak l-Avviż Legali fil-fatt ma ħariġx… Ikun ħareġ Avviż Legali li jġib in force ċerti artikli, però the consequential amendments le.   

Case in point, fil-Code of Police Laws ġrat waħda interessanti.  Meta kien ħareġ għall-ewwel darba l-Environment Protection Act fl-1991, kien ġab in vigore ċerti consequential amendments u mhux oħrajn tal-Code of Police Laws.  Meta imbagħad sar l-Environment Protection Act il-ġdid, li allura ssupera dak tal-1991, dawn l-artikli tal-Code of Police Laws li suppost kellhom jiġu repealed - però qatt ma ġew repealed għax qatt ma ġew in vigore fl-antik - baqgħu hemm għax il-ġdid nesihom.   (Interruzzjonijiet)   

DR. PETER GRECH:  Fil-fatt li ridt ngħid huwa, li għal-leġislatur huwa eżerċizzju… jista’ jkun prattiku għax forsi tgħid subsection (a) nista’ nġibha into force, subsection (b) għadni m’iniex lest amministrattivament għaliha.  Imma t-tendenza naħseb tkun li imbagħad tmur fuq affarijiet oħra u dik tinsiha.  U allura iva jkollhom dawn il-ħafna….

DR. VANNI BRUNO:   Sfortuna Dr. Grech.  Hija ikbar minn hekk.  

DR. PETER GRECH:    Strettament il-Parlament ikun għadda liġi fejn esprima x-xewqa li dik tinbidel.   

DR. VANNI BRUNO:  Dipartimenti tal-Gvern għalihom tkun diġà in vigore. 

THE CHAIRMAN:    Li fil-verità ma tkunx.   

DR. VANNI BRUNO:  Dażgur. U jmeruk..

THE CHAIRMAN:  It cannot be enforced as a law.

DR. VANNI BRUNO:  Definitely not, u jmeruk.  U ġrat.  Imbagħad kellna nagħmlu a commencement notice backdated to meta ltaqa’ l-ewwel darba kumitat partikolari.  
THE CHAIRMAN:  Tajjeb wisq.  Naħseb li nistgħu naġġornaw għal nhar it-Tlieta, 13 ta’ April fis-1.00 pm. u nistiednu ukoll lil Professur Ian Refalo.   Nirringrazzjakom. 

Fis-2.15 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar it-Tlieta 13 ta’ April 2010 fis-1.00 p.m.

